
քաղաքացիական գործ թիվ ԵԴ2/1993/02/23
Ո Ր Ո Շ ՈՒ Մ

Վերաքննիչ բողոքը վերադարձնելու մասին

Հայաստանի Հանրապետության վերաքննիչ քաղաքացիական դատարանը 

(այսուհետ` Վերաքննիչ դատարան), հետևյալ կազմով`

                                            նախագահող դատավոր          Գայանե Խաչատրյան
2023 թվականի նոյեմբերի 16-ին                                                                         ք. Երևան
քննության առնելով թիվ ԵԴ2/1993/02/23 քաղաքացիական գործով, ըստ հայցի «Յունիբանկ» բաց բաժնետիրական ընկերության ընդդեմ  Նարեկ Մհերի Ներսիսյանի՝ գումարի բռնագանձման պահանջի մասին, Երևան քաղաքի առաջին ատյանի ընդհանուր իրավասության քաղաքացիական  դատարանի (այսուհետ նաև` Դատարան) 07.09.2023 թվականի վճռի դեմ Նարեկ Մհերի Ներսիսյանի (այսուհետ նաև` Բողոքաբեր)  կողմից ներկայացված վերաքննիչ բողոքը վարույթ ընդունելու հարցը,
ՊԱՐԶԵՑ

«Յունիբանկ» բաց բաժնետիրական  ընկերությունը  հայցադիմում է ներկայացրել Դատարան ընդդեմ Նարեկ Մհերի Ներսիսյանի՝ գումարի բռնագանձման պահանջի մասին:

Դատարանը (դատավոր` Դ. Մխեյան) 07.09.2023 թվականի վճռով հայցը բավարարել է, վճիռը դատական իշխանության պաշտոնական կայքում հրապարակվել է 26.09.2023 թվականին:
Նշված վճռի դեմ 16.10.2023 թվականին (հանձնվել է փոստային ծառայություն) վերաքննիչ բողոք է ներկայացրել Բողոքաբերը և միաժամանակ միջնորդություն է ներկայացվել վերաքննիչ բողոք բերելու համար օրենքով սահմանված ժամկետը բաց թողնելու պատճառները հարգելի համարել և այն վերականգնել` հաշվի առնելով այն հանգամանքը, որ բողոքարկվող վճիռը փոստային ծառայության միջոցով ստացել է 30.09.2023 թվականին: 
Բողոքը և գործը դատական կազմին հանձնվել է 07.11.2023 թվականին:

Անդրադառնալով բողոք բերած անձի` վերաքննիչ բողոք բերելու օրենքով սահմանված ժամկետը բաց թողնելու պատճառները հարգելի համարելու և այն վերականգնելու վերաբերյալ միջնորդությանը, Վերաքննիչ դատարանն արձանագրում է, որ ՀՀ քաղաքացիական դատավարության օրենսգրքի 119-րդ հոդվածի 1-ին մասի համաձայն` դատավարական ժամկետների ավարտից հետո գործին մասնակցող անձինք զրկվում են այդ ժամկետներով պայմանավորված գործողություններ կատարելու իրավունքից, բացառությամբ այն դեպքերի, երբ դատարանը բավարարում է բաց թողնված դատավարական ժամկետը վերականգնելու մասին միջնորդությունը: Նույն հոդվածի 4-րդ մասի համաձայն՝ դատարանը, պարզելով, որ գործին մասնակցող անձը դատավարական ժամկետը բաց է թողել հարգելի պատճառով, որոշում է կայացնում բաց թողնված դատավարական ժամկետը վերականգնելու վերաբերյալ միջնորդությունը բավարարելու մասին:

ՀՀ քաղաքացիական դատավարության օրենսգրքի 17-րդ հոդվածի 7-րդ մասի համաձայն՝ դատարանի եզրափակիչ, իսկ նույն օրենսգրքով կամ Բարձրագույն դատական խորհրդի որոշմամբ նախատեսված դեպքերում նաև այլ դատական ակտերը հրապարակվում են դատական իշխանության պաշտոնական կայքի միջոցով:

ՀՀ քաղաքացիական դատավարության օրենսգրքի 362-րդ հոդվածի 2-րդ մասի համաձայն` հեռակա և արագացված դատաքննության կիրառմամբ, ինչպես նաև պարզեցված վարույթի կարգով կայացված գործի վարույթը կարճելու մասին որոշման կամ վճռի դեմ վերաքննիչ բողոք կարող է բերվել այն հրապարակելու օրվանից տասնհինգօրյա ժամկետում։
Վերաքննիչ դատարանն արձանագրում է, որ 07.09.2023 թվականի վճիռը դատական իշխանության պաշտոնական կայքում հրապարակվել է 26.09.2023 թվականին  (ինչը հավաստվում է համակարգում դատական ակտի հրապարակման դաշտի ստեղծման ամսաթվի գրառումով), դատական ակտը դատական տեղեկատվական համակարգում հրապարակելու օրվանից հաշված տասնհինգօրյա ժամկետում՝ 16.10.2023 թվականին վերաքննիչ  բողոք է ներկայացվել, հետևաբար միջնորդությունը ենթակա է մերժման՝ առարկայազուրկ լինելու հիմքով:
Ուսումնասիրելով վերաքննիչ բողոքը և կից փաստաթղթերը Վերաքննիչ դատարանն արձանագրում է հետևյալը:
ՀՀ քաղաքացիական դատավարության օրենսգրքի 368-րդ հոդվածի 5-րդ մասի համաձայն՝ բողոքին կցվում է օրենքով սահմանված կարգով և չափով պետական տուրքը վճարած լինելը հավաստող փաստաթղթի բնօրինակը կամ համապատասխան գանձապետական հաշվին փոխանցումը հավաստող համապատասխան ծածկագիրը՝ տրամադրված վճարահաշվարկային կազմակերպության կողմից, (…), վերաքննիչ բողոքի էլեկտրոնային կրիչը։ Այն դեպքերում, երբ օրենքով նախատեսված է պետական տուրքի վճարման գծով արտոնություն, ապա վերաքննիչ բողոքին կցվում է կամ բողոքում ներառվում է դրա վերաբերյալ միջնորդությունը, եթե բողոք բերողն օրենքի ուժով ազատված չէ պետական տուրք վճարելու պարտականությունից (…): 
Տվյալ դեպքում, վերաքննիչ բողոքին կից ներկայացվող փաստաթղթերի ցանկում թեև նշվել է, որ կից ներկացվում է պետական տուրքի վճարման անդորրագիր, սակայն նշված անդորրագիրը չի կցվել բողոքին, ինչի վերաբերյալ 18.10.2023 թվականին Վերաքննիչ դատարանի աշխատակազմի կողմից կազմվել է համապատասխան տեղեկանք: 

Այսպես, Բողոքաբերը բողոքին կից չի ներկայացրել պետական տուրքը վճարած լինելը հավաստող փաստաթուղթ և բողոքը չի պարունակում պետական տուրքի գծով արտոնություն կիրառելու մասին միջնորդություն, ինչպես նաև վերաքննիչ բողոքին չի կցվել վերաքննիչ բողոքի էլեկտրոնային կրիչը: 
ՀՀ քաղաքացիական դատավարության օրենսգրքի 371-րդ հոդվածի 1-ին մասի 1-ին կետի համաձայն` վերաքննիչ բողոքի ընդունումը մերժելու հիմքերի բացակայության դեպքում  վերաքննիչ բողոքը վերադարձվում է, եթե չեն պահպանվել սույն օրենսգրքի 368-րդ հոդվածի պահանջները:
Այսպիսով վերը նշված խախտումները ՀՀ քաղաքացիական դատավարության օրենսգրքի 371-րդ հոդվածով նախատեսված են որպես հիմք՝ վերաքննիչ բողոքը վերադարձնելու համար։
ՀՀ քաղաքացիական դատավարության օրենսգրքի 371-րդ հոդվածի 5-րդ մասի համաձայն` սույն հոդվածի 1-ին մասի 1-ին, 2-րդ, 4-րդ և 5-րդ կետերով նախատեսված հիմքերով վերաքննիչ բողոքը վերադարձնելուց հետո բողոքում թույլ տրված խախտումները վերացնելու ու որոշումն ստանալուց հետո` վճռի դեմ ներկայացված բողոքով 15-օրյա ժամկետում, իսկ վճարման կարգադրության կամ որոշման դեմ ներկայացված բողոքով եռօրյա ժամկետում սահմանված կարգով կրկին վերաքննիչ բողոք ներկայացնելու դեպքում այն համարվում է վերաքննիչ դատարան ներկայացված սկզբնական ներկայացման օրը։ Կրկին ներկայացված վերաքննիչ բողոքում առկա խախտումները վերացնելու համար նոր ժամկետ չի տրվում։
Միաժամանակ, Վերաքննիչ դատարանը հարկ է համարում նշել, որ «Բողոքը կրկին ներկայացնել» արտահայտությունը հարկ է ընկալել տառացի նշանակությամբ, ուստի, այս իրավական հնարավորությունից օգտվելու դեպքում բողոք բերած անձը պետք է ներկայացնի ՀՀ քաղաքացիական դատավարության օրենսգրքի 368-րդ հոդվածի պահանջներին համապատասխանող և դրանում նշված փաստաթղթերով ուղեկցվող վերաքննիչ բողոք:
Ելնելով վերոգրյալից և ղեկավարվելով ՀՀ քաղաքացիական դատավարության օրենսգրքի  371-րդ, 382-րդ, 391-րդ հոդվածներով՝ Վերաքննիչ դատարանը

ՈՐՈՇԵՑ

1. Նարեկ Մհերի Ներսիսյանի  միջնորդությունը՝ վերաքննիչ բողոք ներկայացնելու համար սահմանված ժամկետի բացթողումը հարգելի համարելու մասին մերժել՝ առարկայազուրկ լինելու հիմքով:
2. Նարեկ Մհերի Ներսիսյանի վերաքննիչ բողոքը վերադարձնել:
3. Վերաքննիչ բողոքում թույլ տրված խախտումները վերացնելու և որոշումը ստանալուց հետո՝ 15-օրյա ժամկետում կրկին ներկայացնելու դեպքում բողոքը կհամարվի Վերաքննիչ քաղաքացիական դատարան ներկայացված սկզբնական ներկայացման օրը:

 Որոշումը կարող է բողոքարկվել Վճռաբեկ դատարան՝ այն ստանալու պահից      15-օրյա ժամկետում։
           ԴԱՏԱՎՈՐ                                                             Գ.ԽԱՉԱՏՐՅԱՆ

ՎԵՐԱՔՆՆԻՉ ՔԱՂԱՔԱՑԻԱԿԱՆ ԴԱՏԱՐԱՆԻ ԱՇԽԱՏԱԿԱԶՄ
0026, Երևան, Գ.Նժդեհի 23, հեռ. 49-48-11- 316, www.court.am, www.datalex.am
ԴԴԱ- 2-Ե _______________                

              նոյեմբերի 2023թ.            
 Նարեկ Մհերի Ներսիսյանին
ք. Երևան, Արարատյան 1-ին զանգված 8/1 շենք, բն.43

Քաղաքացիական գործի համարը` ԵԴ2/1993/02/23
Կողմերը և պահանջը` ըստ  հայցի «Յունիբանկ» ԲԲ ընկերության ընդդեմ  Նարեկ Մհերի Ներսիսյանի՝ գումարի բռնագանձման պահանջի մասին:
Վերաքննիչ քաղաքացիական դատարանի որոշումը` վերաքննիչ բողոքը վերադարձվել է, (հիմք 16.11.2023 թվականի որոշումը): 
Ի գիտություն՝ Բողոքը համարվում է վերաքննիչ դատարան ներկայացված սկզբնական ներկայացնելու օրը, եթե վերաքննիչ բողոքը վերադարձնելուց հետո դրանում եղած սխալները վերացվել են, ինչպես նաև որոշումը ստանալուց հետո վճռի դեմ ներկայացված բողոքով 15-օրյա ժամկետում (ըստ սահմանված կարգի) կրկին վերաքննիչ բողոք է ներկայացվել։ Կրկին ներկայացված վերաքննիչ բողոքում առկա խախտումները վերացնելու համար նոր ժամկետ չի տրվում (հիմք՝ ՀՀ քաղաքացիական դատավարության օրենսգրքի 371-րդ հոդվածի 5-րդ մաս, սույն հոդվածի 1-ին մասի 1-ին, 2-րդ, 4-րդ, 5-րդ կետեր)։

Քաղաքացիական գործի վերաբերյալ տեղեկություններին կարող եք ծանոթանալ նաև www.datalex.am դատական տեղեկատվական կայքից:
Առդիր` որոշումը`2 թերթ, վերաքննիչ բողոքը կից փաստաթղթերով 13 թերթ:

              Դատավորի օգնական`                          


        Ի. Քամալյան

ՎԵՐԱՔՆՆԻՉ ՔԱՂԱՔԱՑԻԱԿԱՆ ԴԱՏԱՐԱՆԻ ԱՇԽԱՏԱԿԱԶՄ
0026, Երևան, Գ.Նժդեհի 23, հեռ. 49-48-11- 316, www.court.am, www.datalex.am
ԴԴԱ- 2-Ե _______________                

              նոյեմբերի 2023թ.            
 «Յունիբանկ» ԲԲ ընկերությանը
ք. Երևան, Չարենցի 12, թիվ 53, թիվ 1-5
Քաղաքացիական գործի համարը` ԵԴ2/1993/02/23

Կողմերը և պահանջը` ըստ  հայցի «Յունիբանկ» ԲԲ ընկերության ընդդեմ  Նարեկ Մհերի Ներսիսյանի՝ գումարի բռնագանձման պահանջի մասին:
Վերաքննիչ քաղաքացիական դատարանի որոշումը` վերաքննիչ բողոքը վերադարձվել է, (հիմք 16.11.2023 թվականի որոշումը): 
Ի գիտություն՝ Բողոքը համարվում է վերաքննիչ դատարան ներկայացված սկզբնական ներկայացնելու օրը, եթե վերաքննիչ բողոքը վերադարձնելուց հետո դրանում եղած սխալները վերացվել են, ինչպես նաև որոշումը ստանալուց հետո վճռի դեմ ներկայացված բողոքով 15-օրյա ժամկետում (ըստ սահմանված կարգի) կրկին վերաքննիչ բողոք է ներկայացվել։ Կրկին ներկայացված վերաքննիչ բողոքում առկա խախտումները վերացնելու համար նոր ժամկետ չի տրվում (հիմք՝ ՀՀ քաղաքացիական դատավարության օրենսգրքի 371-րդ հոդվածի 5-րդ մաս, սույն հոդվածի 1-ին մասի 1-ին, 2-րդ, 4-րդ, 5-րդ կետեր)։

Քաղաքացիական գործի վերաբերյալ տեղեկություններին կարող եք ծանոթանալ նաև www.datalex.am դատական տեղեկատվական կայքից:
Առդիր` որոշումը`2 թերթ:

              Դատավորի օգնական`                          


        Ի. Քամալյան


ՎԵՐԱՔՆՆԻՉ ՔԱՂԱՔԱՑԻԱԿԱՆ ԴԱՏԱՐԱՆԻ ԱՇԽԱՏԱԿԱԶՄ
0026, Երևան, Գ.Նժդեհի 23, հեռ. 49-48-11- 316, www.court.am, www.datalex.am
ԴԴԱ- 2-Ե _______________                

              դեկտեմբերի 2023թ.            
 Նարեկ Մհերի Ներսիսյանին
ք. Երևան, Արարատյան 1-ին զանգված 8/1 շենք, բն.43

Ուղարկվում է կրկին

Քաղաքացիական գործի համարը` ԵԴ2/1993/02/23

Կողմերը և պահանջը` ըստ  հայցի «Յունիբանկ» ԲԲ ընկերության ընդդեմ  Նարեկ Մհերի Ներսիսյանի՝ գումարի բռնագանձման պահանջի մասին:
Վերաքննիչ քաղաքացիական դատարանի որոշումը` վերաքննիչ բողոքը վերադարձվել է, (հիմք 16.11.2023 թվականի որոշումը): 
Ի գիտություն՝ Բողոքը համարվում է վերաքննիչ դատարան ներկայացված սկզբնական ներկայացնելու օրը, եթե վերաքննիչ բողոքը վերադարձնելուց հետո դրանում եղած սխալները վերացվել են, ինչպես նաև որոշումը ստանալուց հետո վճռի դեմ ներկայացված բողոքով 15-օրյա ժամկետում (ըստ սահմանված կարգի) կրկին վերաքննիչ բողոք է ներկայացվել։ Կրկին ներկայացված վերաքննիչ բողոքում առկա խախտումները վերացնելու համար նոր ժամկետ չի տրվում (հիմք՝ ՀՀ քաղաքացիական դատավարության օրենսգրքի 371-րդ հոդվածի 5-րդ մաս, սույն հոդվածի 1-ին մասի 1-ին, 2-րդ, 4-րդ, 5-րդ կետեր)։

Քաղաքացիական գործի վերաբերյալ տեղեկություններին կարող եք ծանոթանալ նաև www.datalex.am դատական տեղեկատվական կայքից:
Առդիր` որոշումը`2 թերթ, գրությունը 1 թերթ, վերաքննիչ բողոքը կից փաստաթղթերով 13 թերթ:

              Դատավորի օգնական`                          


        Ի. Քամալյան

